
Türkmen wekiliýeti 16 — 19-njy awgusty aralygynda Burýatiýa Respublikasynyň
guramagynda Baýkal kölüniň kenarynda VIII Baýkal ýaşlar forumyna gatnaşdy. Çäräniň
maksady halklaryň arasyndaky gatnaşyklary berkitmäge gönükdirilen bilelikdäki taslamalary
durmuşa geçirmekde hyzmatdaşlyk etjek halkara ýaşlar toparlaryny döretmekden ybaratdyr.
Bu barada «Türkmenistan» gazetiniň 20-nji awgustyndaky sanynda habar berildi.

Habarda bellenilişi ýaly, forumyň Garaşsyz Döwletleriň Arkalaşygyna agza ýurtlaryň
arasynda «Meýletinçilik hereketiniň ýyly» diýlip yglan edilen 2024-nji ýylda geçirilmegi bu
ugurdaky gatnaşyklary giňeltmekde amatly gurşawy döretdi. Oňa BRIKS we GDA
ýurtlarynyň ýaşlar syýasaty boýunça hünärmenleri, ýaşlar hereketleriniň we jemgyýetçilik
guramalarynyň ýolbaşçylary hem-de dürli ugurlarda zähmet çekýän ýaşlar gatnaşdylar.

Forumyň çäginde ýaşlaryň watançylyk terbiýesi, meýletinçilik, ýaşlar mediasy boýunça okuw
sapaklarydyr «tegelek stoluň» başyndaky söhbetdeşlikler guraldy. Medeni-sport çärelerine
giň orun berildi diýlip, habarda bellenilýär.


